
 � Обуна–2024

6 ойга обуна баҳоси:
«Қазпошта» ҲЖ орқали – 

Туркистон вилояти 
бўйича – 3415,50 тенге;

Шимкент шаҳри 
бўйича – 3095,15 тенге.

Қадрли муштарий!
2024 йилнинг биринчи ярим йиллигига даврий 

нашрларга обуна давоми этмоқда. Мустақиллик 
билан тенгдош миллат минбари ва овози, фахри 
саналмиш нашр омма ва давлат ўртасидаги олтин 
кўприк – доно маслаҳатгўй вазифасини ҳалол ва 
виждонан бажармоқда. Ҳамиша шундай бўлиб қола-
ди.

Маънавий жиҳатдан юксалиб, камолот сари ин-
тилмоқ истасангиз, кун сайин вилоят янгиликлари-
дан воқиф бўлмоқни ихтиёр айлаб, оламшумул во-
қеалардан бехабар қолмай десангиз, ҳеч иккиланмай 
суюкли «Жанубий Қозоғистон» рўзномасига ёзилинг.

Туркистон вилоятининг «Жанубий Қозоғистон» 
ижтимоий-сиёсий газетаси таҳририятидаги ра-
қобатбардош, изланувчан жамоа доим сизларнинг 
орзуингиздаги жиҳатларга эътибор қаратишга, 
маънавий хизмат кўрсатишга шай.

НАШР КЎРСАТКИЧИ: 
65466

�ЖАНУБИЙ ҚОЗОҒИСТОН� � 
ДОНО ДЎСТИНГИЗ, 

ҲАМКОРИНГИЗ!

6 й б б

ҚИШЛОҚ РИВОЖЛАНСА, 
ЮРТ ФАРОВОН БЎЛАДИ

Уч йил ичида агросаноат мажмуасида қайта 
ишланадиган маҳсулотлар улушини 70 фоизга 
етказиш керак. Шунингдек, қишлоқ аҳолисига мик-
рокредитлар учун 100 миллиард тенге ажратила-
ди. Бу ҳақда ҚР Президенти Қасим-Жўмарт Тўқаев 
пойтахтда ўтган «Алтын сапа» ва «Парыз» муко-
фотларини топшириш маросимида маълум қилди.

– Яна бир муҳим вазифа – озиқ-овқат хавфсизлиги-
ни таъминлаш. Уч йил ичида агросаноат мажмуасида 
қайта ишланадиган маҳсулотлар улушини 70 фоизга 
етказиш зарур. Бу ишни Ҳукумат бизнес вакиллари 
билан биргаликда амалга ошириши керак, – деди 
Давлат раҳбари.

Президент мазкур соҳанинг импортга тобелиги-
ни камайтириш бўйича йирик сармоявий лойиҳалар 
амалга оширилаётганини таъкидлади.

– Жорий йилда 115та сут фермаси қурилади. Улар-
да йилига 600 минг тоннагача маҳсулот етиштирила-
ди. Шунингдек, 15та йирик паррандачилик фабрикаси 
ишга туширилади. Бу корхоналарда йилига 120 минг 
тонна гўшт етиштирилади. Буларнинг барчаси шун-
чаки рақамлар эмас, аниқ вазифалар. Ҳар бир йирик 
лойиҳа қишлоқ аҳолисининг ҳаёт сифатига бевосита 
ижобий таъсир кўрсатади. Ва м интақаларни ривож-
лантириш учун улкан имкониятлар беради, – деди 
Давлат раҳбари.

                     Akorda.kz.

Пойтахтда Давлат раҳбари 
Қасим-Жўмарт Тўқаев “Парыз” 
мукофоти бош соврини ва “Ал-
тын сапа” мукофоти соврин-
дорларини тақдирлади.

Кичик ва ўрта бизнес корхоналари 
ўртасида “Парыз” мукофотининг бош 
соврини Қизилўрда вилоятидаги “Абай 
Даулет” масъулияти чекланган жамия-
тига топширилди.

Йирик бизнес соҳасида эса бу му-
кофот “Бақиршиқ” тоғ-кон корхонасига 
топширилди.

Шунингдек, “Алтын сапа” мукофо-
тининг “Энг яхши саноат лойиҳаси” 

номинациясида Қўстанай вилоятининг 
“ДЕП” масъулияти чекланган жамияти, 
“Энг яхши инновацион лойиҳа” номи-
нациясида Манғистов вилоятининг 
“Cleanfi eldKazakhstan” масъулияти чек-
ланган бирлашмаси тақдирланди.

Мукофотларни топшириш мароси-
мида Давлат раҳбари жорий йилда 
мамлакатимизда 91та истиқболли сар-
моявий лойиҳанинг амалга оширилга-
нини маълум қилди.

– Минтақаларга хизмат сафарлари-
га тез-тез бориб тураман. Бу йил бир 
қанча вилоятларда бўлдим. Ҳар бир 
вилоятда жамоатчилик, жумладан, 
тадбиркорлар билан учрашиб туриб-
ман. Минтақаларда кўплаб сармоявий 

лойиҳалар амалга оширилмоқда. 
Жорий йилнинг ўтган даврида мамла-
катимиз бўйлаб умумий қиймати 376 
миллиард тенге бўлган 91та сармоя-
вий лойиҳа амалга оширилди. Нати-
жада 6 мингдан зиёд доимий иш ўрни 
очилди, – деди Қ. Тўқаев.

Президент, шунингдек, қўшимча 
доимий иш ўринлари яратиш умум-
миллий вазифа эканини таъкидлади.

– Бу ерда аҳолининг бандлигини 
таъминлаш, одамларни жамиятдаги 
боқимандалик кайфиятидан халос 
қилиш ҳақида бормоқда. Қозоғистонга 
жаҳон ва минтақавий саноат гигант-
лари келаяпти. Масалан, яқинда Қўс-
танайда KIA автомобилларини ишлаб 

чиқарадиган тўлиқ циклли завод қури-
лиши бошланди. Бошқа автомобиль 
турларини ишлаб чиқариш режалаш-
тирилган. Биз ўз олдимизга чинакам 
индустрлаштириш, мамлакатнинг янги 
ишлаб чиқариш базасини шакллан-
тириш вазифасини қўйганмиз, – деди 
Давлат раҳбари.

“Алтын сапа” ва “Парыз” мукофот-
лари совриндорларини ҚР Бош вазири 
Алихан Смаилов ҳам тақдирлади.

Хусусан, Ҳукумат раҳбари томони-
дан учта корхонага “Энг яхши ишлаб 
чиқариш корхонаси” номинациясида 
мукофотлар топширилди.

Ушбу номинацияда “КазАзот” ҲЖ 
(Манғистов вилояти), “МедиДез” МЧБ 

(Қўстанай вилояти), “Med365” компа-
нияси (Алмати шаҳри) тақдирланди.

Бундан ташқари, Бош вазир томо-
нидан “Парыз” танлови доирасида 
кичик ва ўрта бизнес субъектлари 
ўртасида “Йилнинг энг яхши ижтимоий 
лойиҳаси” махсус совринини қўлга ки-
ритган Павлодар вилоятининг “Галиц-
кое” корхонаси тақдирланди.

Йирик тадбиркорлик субъектлари 
тоифасида “Йилнинг энг яхши ижти-
моий лойиҳаси” бўйича “Қазмырыш” 
компанияси “Парыз” танловининг мах-
сус совринини қўлга киритди.

Akorda.kz.

Қозоғистон Республикаси 
Савдо ва интеграция вазир-
лигининг Техник жиҳатдан 
тартибга солиш ва метро-
логия қўмитаси ҚР Ҳуку-
матининг “Қозоғистон Рес-
публикаси ҳудудида вақтни 
ҳисоблаш тартиби тўғриси-
да”ги қарорига ўзгартириш 
киритиш лойиҳасини тайёр-
лади. Ҳужжатга кўра, 5-соат 
минтақаси бутун Қозоғистон 
ҳудудига татбиқ этилади.

Давлат раҳбари Қасим-Жў-
март Тўқаев топширган Прези-
дентнинг «АЛТЫН САПА» муко-
фоти ғолиблари МДҲ давлатла-
рининг маҳсулот ва хизматлар 
сифати бўйича танловида ишти-
рок этади.

Жорий йилда республика бўйича 
221 корхона «АЛТЫН САПА» мукофо-
ти танловига ариза топширди. Унда 
Туркистон вилоятидан иштирок этиб, 
ғолиб бўлган 2та корхона га ушбу муко-
фот топширилди. Булар – сутни қайта 
ишлаш ва сут маҳсулотлари ишлаб 
чиқарувчи “AYKAN” МЧБ ва мебель 
ишлаб чиқарувчи “Asia Brand” корхо-
налари. 

Сайрам тумани, Оқсувкент қишло-

ПРЕЗИДЕНТ СОВРИНДОРЛАРНИ ТАҚДИРЛАДИ

РОССИЯ ПРЕЗИДЕНТИ 
САЙЛОВИ 2024 ЙИЛ 

17 МАРТГА БЕЛГИЛАНДИ
Федерация кенгашининг 

Конституциявий қонунчилик 
ва давлат қурилиши қўмитаси 
раҳбари Андрей Клишаснинг 
ТАSSга хабар қилишича, Фе-
дерация кенгаши қарорининг 
кучга кириши аслида сайлов 
мавсумини бошлайди. 

ҚОЗОҒИСТОН 
ЭРОНГА МУЗЛАТИЛГАН

 ГЎШТ ЭКСПОРТ 
ҚИЛАДИ

Икки томонлама меморан-
дум 2023 йил 3 декабрь куни 
Теҳронда Эрон вазири ўрин-
босари ва ветеринария таш-
килоти раҳбари Можтаба Но-
рузий ва Қозоғистон Қишлоқ 
хўжалиги вазири ўринбосари 
Аманғали Бердалин томони-
дан имзоланган.

Мазкур ҳужжат музлатилган 
мол гўштини етказиб бериш 
бўйича янги экспорт йўналиш-
ларини очади. 

 МИЛЛИЙ ТАНЛОВ 
ҒОЛИБЛАРИ 

ТАҚДИРЛАНДИ

«А лтын сапа» миллий 
мукофоти тақдимотига ба-
ғишланган тадбир доираси-
да «Qazaqstan Project Ma na-
gement Awards-2023» миллий 
танлови ғолиблари тақдир-
ланди. 

Мукофотларни Рақамли та-
раққиёт, инновациялар ва аэ-
рокосмик саноат вазири Бағдат 
Мусин топширди.

     ҚР ахборот агентликлари
 маълумотлари асосида.

 ҚИСҚА ХАБАРЛАР
ИЛ£ОРЛАРГА Э²ТИРОМ ВА ЭЪТИРОФ ғидаги “AYKAN” масъулияти чекланган 

биродарлигида мамлакатимиз тимсо-
лига айланган “Эмир” ва “Elita” пиш-
лоқлари ишлаб чиқарилмоқда. 80 на-
фар одамни иш билан таъминлаётган, 
ўтган йили “Қозоғистоннинг энг яхши 
маҳсулоти” кўргазма-танловининг 
республика босқичи ғолиби бўлган 
корхонага Алмагул Айқан раҳбарлик 
қилмоқда.

150га яқин киши меҳнат қилаётган 
“Asia Brand” ҲЖ вилоят марказида 
йилига 22 мингта ошхона ва ётоқхона 
мебеллари, Туркистон шаҳри бренди-
га айланган шкафлар ишлаб чиқарил-
моқда. Компания ўз маҳсулотларини 
сотиш учун Қозоғистоннинг барча йи-
рик шаҳарларида 14та шохобча очган, 
шунингдек, жиҳозларни Ўзбекистон ва 
Россияга экспорт қилмоқда.

Вилоят ҳокимининг 
матбуот хизмати.

2024 ЙИЛДА ВАҚТНИ БИР СОАТ ОРҚАГА 
ҚАЙТАРИШ РЕЖАЛАНМОҚДА

Лойиҳага кўра, Қозоғистон ҳукумати 
Астана шаҳри, Алмати шаҳри, Шимкент 
шаҳри, Ақмўла, Алмати, Жамбил, Қара-
ғанди, Қўстанай, Павлодар, Шимолий 
Қозоғистон, Шарқий Қозоғистон ва Тур-
кистон вилоятлари, шунингдек, Жетису, 
Абай ва Улитов 2024 йил 29 февралдан 
1 мартга ўтар кечаси (соат 00:00да) ма-
ҳаллий вақт 1 соат орқага қайтарилади.

“Ушбу қарор биринчи расмий эълон 
қилинган кундан бошлаб ўн тақвим кун 
ўтгандан кейин кучга киради”, дейилади 
Ashyq веб-сайтида эълон қилинган қа-
рор лойиҳасида .

Ҳужжат жорий йилнинг 22 декабрига 
қадар жамоатчилик муҳокамаси учун 
очиқ бўлади.

                24.kz.

ШОИР ЭРНАЗАР 
РЎЗИМАТОВ – 
90 ЁШДА

ТУРКИСТОНЛИК 
СПОРТЧИЛАР 
ЯНА FОЛИБ 

ТЎЙЛАРНИНГ
КАРНАЙЧИ 
УСТАСИ

Доҳада Қозоғистон ва Қатар ўртасида ҳарбий ҳамкорлик тўғрисидаги битим имзоланди.

���Вилоят ҳокимининг матбуот хизмати хабар қилади: 

Туркистон вилоятида таълим ва тиббиёт иншоотларини барпо 
этишга сармоядорларни жалб қилиш тадбирлари кучайтирилди. 
Тадбиркорларга давлат томонидан ёрдам кўрсатилиши тушунтири-
либ, доимий равишда музокаралар олиб борилмоқда. Мазкур масала 
вилоят ҳокими Дархан Сатибалди раислигида ўтган вилоят девони 
мажлисида атрофлича муҳокама қилинди. Мутасадди бошқарма раҳ-
барларига тегишли топшириқлар берилди.

Туркистон минтақасида вилоят қурилиш бошқармаси буюртмаси 
асосида 241та иншоотнинг қурилиши олиб борилмоқда. Жорий йил 
унинг 110тасини топшириш режаланмоқда. Шу кунгача 77та иншоот 
фойдаланишга топширилди. Қолган 33таси топширилиш арафасида. 

ҚР Маданият ва ахборот вазирли-
ги ҳамда Алмати вилоят ҳокимлиги 
ташаббуси билан Қўнаев шаҳрида 
“Минтақавий ономастиканинг муҳим 
масалалари” мавзуида республика 
семинари ўтди.         

ТУРКИСТОНЛИК 
СПОРТЧИЛАР ЯНА £ОЛИБ 

Ақтўбе шаҳрида тўққизқумалоқдан хотин-қиз-
лар ўртасида ҚР жамоавий чемпионати ниҳоясига 
етди. Якуний босқич беллашувини томоша қилиш-
га “ҚР Тўққизқумалоқ спорт федерацияси” прези-
денти Алихан Байменов ташриф буюрди.

Мусобақа натижаларига кўра, Туркистон вилояти хо-
тин-қизлар таркиби “классика” ва “блиц” туридан ғолиб-
ликни қўлга киритиб, умумжамоа ҳисобида 1-ўринни эгал-
лад и. Нуфузли мусобақада ғолиб бўлган ҳамюртларимиз 
– Бўлат Қўнаев раҳбарлик қилаётган Туркистон вилоят 
миллий спорт турлари мактабининг шогирдлари.

Лойиҳа доирасида жорий йил вилоятдаги 908 
мактабга 7100та видеокузатув камералари, ўқув-
чилар сони 700дан зиёд 284 мактабга турникет 
ўрнатилиб, 193 мактабнинг атрофи иҳоталанмоқда. 
Бундан ташқари, 573та мактаб касбий қўриқлаш 
хизмати билан таъминланди.

Президент топшириғига мувофиқ, вилоятдаги 
мактабларда 1-4-синф ўқувчиларини бепул иссиқ 
овқат билан таъминлаш масаласи ҳал этилди. 
Туркистон вилоятида жорий ўқув йилида 1-синфга 
53 222 бола борди, 11-синфни 29 422 ўқувчи тамом-
лайди. Минтақада жами 1 029 мактабда 519 минг 
ўқувчи билим олмоқда. 

16 декабрь – Мустақиллик куни ара-
фасида Тулкибош туманининг мар-
казий касалхонаси ва Ёнғинга қарши 
кураш хизмати муассасалари ташки-
лотчилигида кичик футболдан турнир 
уюштирилди. Соғлом турмуш тарзини 
тарғиб қилишга мўлжалланган тад-
бирда 12та жамоа иштирок этди.

Танлов натижалари бўйича биринчи 
ўринни туман фахрийлари терма жа-

моаси эгаллади. Иккинчи ўринни Мавқе, 
учинчи ўринни эса қишлоқ ва кент ҳо-
кимликлари жамоаси эгаллади.

Ғолиб жамоалар ва энг яхши футбол-
чилар ташкилотчиларнинг қимматбаҳо 
совғалари ва махсус дипломлари билан 
тақдирландилар.

Тулкибош тумани ҳокимининг
 матбуот хизмати.

Вилоят ҳокимининг ўринбосари 
Бейсен Тажибаевнинг айтишича, 2023 
йили 6230 ўқувчига мўлжалланган 
35та хусусий мактаб фойдаланишга 
топширилган. Шунингдек, вилоятда 
33та мактаб қурилиши олиб борил-
моқда, ҳозирги кунда 7таси топши-
рилди. “Бадастир мактаб” лойиҳаси 
доирасида 2023-2025 йиллари ви-
лоятда 63та мактаб барпо этилади. 
2024-2026 йилларда вилоятда 6512 

ўқувчи ўрни етишмовчилигини барта-
раф этиш, хароба ва уч сменали мак-
таблар масаласини ҳал қилиш учун 
туманларда  13та, шаҳарларда 23та 
таълим маскани қуриш керак.

Мажлисда соғликни сақлаш со-
ҳасига сармоялар жалб қилиш ма-
саласи кўтарилди. Вилоят соғликни 
сақлаш бошқармаси раҳбари Асхан 
Байдувалиевнинг ушбу йўналишдаги 
ҳисоботи тингланди.

ИЖТИМОИЙ 
ИНШООТЛАРГА САРМОЯ

ВИЛОЯТДА 241ТА ИНШООТ 
ҚАД РОСТЛАМОҚДА

Навбатдаги девон мажлисида мин-
тақа раҳбари Дархан Сатибалди ви-
лоятдаги бунёдкорлик иншоотлари-
нинг қурилишини ўз вақтида якунлаш-
ни топширди.

Вилоят қурилиш бошқармаси раҳ-
бари Тўқтар Усубалиев ушбу соҳадаги 
тадбирлар ва муҳим масалаларни 
баён қилди. Унинг айтишича, вилоятда 
5та маъмурий бинони топшириш ре-
жаланган. Ҳозирги кунда 2та бинонинг 
қурилиши якунланиб, қолган 3та бино 
фойдаланишга топшириш арафасида. 
Давлат хариди талабларини бузган 
айрим пудратчиларга жарима соли-
ниб, ишчи сонини кўпайтириш ҳақида 
кўрсатма берилган.

Вилоят энергетика ва уй-жой ком-
мунал хўжалик бошқармаси раҳбари 
Руслан Муздибаев муҳандислик инф-
ратузилмаси бўйича йил якунигача 
фойдаланишга топшириладиган ин-
шоотлар ҳақид а маъруза қилди.

ОНОМАСТИКА 
МАСАЛАЛАРИГА 

БАҒИШЛАНДИ

Тадбирда Туркистон вилоят 
ҳокимининг ўринбосари, вилоят 
ономастика комиссиясининг раиси 
Бейсен Тажибаев маъруза қилиб, 
2020-2023 йилларда вилоят комис-
сия мажлисида муҳокама қилин-
ган 1та туман, 21та аҳоли манзили, 
54та иншоот, 1та кўл ва 186та кў-
чага ном бериш ва қайта номлаш-
га доир таклифларга тўхталди.

– Бизда ҳозир кўплаб хусу-
сий таълим бериш муассасалари 
очилмоқда. Жорий йилнинг ўзида 
Туркистон вилоятида 120дан зиё-
ди фойдаланишга топширилди. 
Бироқ, мазкур таълим муассаса-
ларининг номлари хусусий тад-
биркорнинг сармоявий лойиҳаси 
сифатида рўйхатдан ўтказилади. 
Сармоядор ўзи очган иншоотга ис-

таган номини бермоқда. Элимиз-
нинг барча минтақаларида ушбу 
масала бор. Мафкуравий маъноси 
йўқ номлар ҳам қўйилмоқда. Бу – 
нотўғри. Келгусида ушбу Қонунга 
ўзгартириш киритилиб, таълим 
муассасалари ва хизмат кўрсатиш 
жамоат ташкилотларининг номла-
рини қатъий равишда ономастика 
комиссиясининг розилиги билан 

тасдиқланиши керак, – деди у.
Ҳоким муовини минтақада номи 

ўзгарадиган ёки номланиши лозим 
иншоотлар ҳамда қишлоқ, кўчалар 
ҳақида маълумот берди. Келгуси 
йили ушбу йўналишда иш олиб 
борилади ва 5та аҳоли манзили, 
107та кўчанинг номи ўзгартирила-
ди .

МАКТАБЛАРГА 
ВИДЕОКАМЕРА ЎРНАТИЛДИ

Туркистон вилоятида болаларнинг хавф-
сизлигини таъминлаш мақсадида “Хавфсиз 
мактаб” лойиҳаси амалга оширилмоқда. 

Туркистон шаҳрида Туркистон 
вилоятининг ташкил топганига 
5 йил ва шаҳарнинг Фахрий фу-
қароси Ерқанат Танирбергенов 
хотирасига бағишлаб, сузиш дан 
ўсмирлар орасида IV республика 
турнири ўтди.

Беллашув натижасига кўра, 50 метр-
га эркин сузиш техникаси бўйича ўғил 
болалар ўртасида 1-ўрин Мурат Бақ-
даулетга насиб этди. 2-ўринни Мэлс 
Жандаулет олса, 3-ўринни Жарқинбек 
Алихан эгаллади. Сузишдан қизлар 
ўртасида 1-ўрин Аделя Ақилбек қизига, 
2-ўрин Балауса Рахматуллага, 3-ўрин 
Райхан Еркинга насиб этди.

ТУРНИР ¡ТДИ

 ҚИЁСИ ЙЎҚ ҒАМХЎРЛИК
Туркистонда кам таъминланган ва имко-

нияти чекланган фуқароларни ижтимоий 
қўллаб-қувватлаш чоралари мунтазам ра-
вишда амалга оширилмоқда. Чунончи, 2023 
йилнинг 11 ойи якунларига кўра, 3 248 оила-
га манзилли ижтимоий ёрдам тайинланган. 

Шунингдек, кам таъминланган 5 973 оиланинг 
фарзандларига озиқ-овқат ва кийим-кечак тарқа-
тилди. Бундан ташқари, икки нафар Улуғ Ватан 
уруши фахрийсига ва 416 нафар Афғон уруши фах-
рийсига, УВУ йилларда 369 фронт ортида меҳнат 
қилган фахрийларга ижтимоий ёрдам кўрсатилди. 

Кам таъминланган оилаларнинг ҳаёт сифатини 
яхшилаш ва рағбатлантириш мақсадида вилоят 
марказида “Ғамхўрлик” оилавий маркази фаолия-
тини бошлади. Бугунги кунда марказда “Қадам” 
таълим лойиҳаси орқали 275 нафар фуқаро таҳсил 
олган, 112 нафари ўқув курсларини тамомлаган. 
“Натижа” ижтимоий лойиҳаси доирасида 115 нафар 
аҳоли доимий иш билан таъминланган, 118 нафари 
ўз касбини очган. 

МУСТАКИЛЛИК БАЙРАМИ АРАФАСИДА

Тулкибош туманининг Фавқу-
лодда вазиятлар бошқармаси, 
туман полиция бўлими, “ҚазТран-
сАймақ”, 29-сонли ёнғинни ўчириш 
бўлими ходимлари иситиш мав-
суми муносабати билан Састўбе 
қишлоғидаги Мустақиллик кўчаси 
аҳолисига газдан фойдаланиш, 

ёнғин хавфсизлиги қоидалари бў-
йича тушунтириш ишларини олиб 
боришди.

Газдан заҳарланишнинг олдини 
олиш мақсадида аҳоли гавжум 
жойларни ва кўп қаватли уй-жой 
биноларига ҳам бориб, тушунти-
риш ишлари олиб борилди.

Тулкибош тумани фавқулодда 
вазиятлар бўлими.

ОГОҲ БЎЛИНГ, ГАЗ!

 Ҳ. Ҳ. Ниёзий номли мактаб – 125 ёшда

Қорабулоқ қишлоғидаги 
3-сонли Ҳамза номли умум-
таълим ўрта мактабининг 125 
йиллик юбилейи тантанали 
равишда нишонланди. Маз-
кур тантанага кўплаб меҳмон-
лар ташриф буюриб, ҳисса 
қўшдилар. “Азиз ва навқирон 
мактабим” номли бу кечага 
таклиф қилинган меҳмонлар 
орасида, битирувчилари қа-
торида мен ҳам борман.

Адабий-мусиқий тадбир дои-
расида меҳмонлар мактаб-
нинг 125 йиллик тарихи, шу 
йиллар давомида мактабда 
меҳнат қилган ўқитувчилар, 
мактаб раҳбарлари тўғрисида 
тўлиқ маълумотга эга бўлди-
лар. Деярли уч соат давом эт-
ган кеча қизиқарли ва мароқли 
бўлгани учун гўё бир лаҳзада 
ўтгандай туюлди.

Менинг тақдирим ва ҳаётий 

фаолиятимда ҳал қилувчи ўрин 
эгаллаган ушбу муқаддас дар-
гоҳ ҳақидаги дил изҳорим, эс-
даликларим, мактаб тарихида 
содир бўлган, ҳамма билавер-
майдиган тарихий воқеаларни 
кўп сонли газетхонлар билан 
ўртоқлашмоқчиман.

Тарихдан маълумки, мактаб 
турли даврларда “Оқтом”, Ста-
лин номлари билан аталган. 
Мен 1958 йил И. В. Сталин но-
мидаги ушбу мактабнинг 1-син-
фига ўқишга келдим. Синфхо-
намиз қишлоқдаги собиқ “Рабо-
чий” жамоа хўжалигининг эски 
идораси ўрнида жойлашган 
бўлиб, бу ерда собиқ Далабо-
зор, Тўқай ва Қир даҳаларининг 
1-4-синф ўқувчилари бошлан-
ғич таълим олишарди. 1960 йил 
бу ўқув маскани Фурқат номли 
саккиз йиллик мактабга айлан-
тирилди.

Биринчи устозимиз – қишлоқ-
нинг энг кекса педагогларидан 
бири, бошланғич таълим уста-
си, Улуғ Ватан уруши иштирок-
чиси Абдураззоқ Абдураҳимов 
эди.

Абдураззоқ ота қишлоқдан 
чиққан кўплаб зиёлилар ораси-
да биринчи ўқитувчи эди. Улар 
орасида фан докторлари, фан 
номзодлари жуда ҳам кўп. Хусу-
сан, техника фанлари доктори 
Тожимуҳаммад Йўлдошев, ма-
тематика фанлари кандидати 
Расулмат Юнусметов, химия 
фанлари номзоди Озодбек Сул-
тонқулов, шулар жумласидан-
дир.

А. Абдураҳимовнинг Қорабу-
лоқ қишлоғининг ижтимоий ва 
маънавий тараққиётига қўшган 
залворли ҳиссаси учун кўча-
лардан бирига унинг номи бе-
рилган.

Абдураззоқ ота ўша даврда 
фақат 1-синфларни ўқитар эди. 
Бизга 2-синфда Савринсо Му-
қимжонова ва 3-4-синфларда 
Абдунаби Абубакировлар таъ-
лим беришди. Абдураззоқ ака 
ва Савринсо опа бизнинг са-
водимизни чиқарса, Абдунаби 
ака бизга ҳуснихат сирларини 
ўргатдилар. Чунки марҳум ус-
тознинг ёзув услуби қишлоқда 
машҳур эди. Ўша пайтда бош-
ланғич синфларда “Ҳуснихат” 
дарслари бўларди. Абдунаби 
ака ҳуснихатнинг “қироллари-
дан”, ёзув сирларини мукаммал 
эгаллаган устозлардан эди. 
Ҳамза номли мактабни 1968 
йили “Олтин медаль”га тамом-
ладим. Бунда Абдунаби усто-
зимнинг хизмати беқиёс эди. 

У пайтларда ўқишда, меҳнат-
даги ютуқлари, муваффақият-
лари ва алоҳида тартиб-инти-
зоми учун юқори кўрсаткичлар-
га эришган ўқувчилар “Олтин 
медаль” билан мукофотланар 
эди. Бу медаль келажак авлод-
ларимга ўрнак ва эсдалик си-
фатида сақланиб қолади.

Шу йил В. И. Ленин номида-
ги Тошкент Давлат Универси-
тетининг кимё факультетига 
ўқишга кирдим. Бу фанга қизи-
қишим кимё фани муаллими 
Эргаш Абдураҳмонов туфай-
лидир. Ўша даврларда Эргаш 
устознинг ўқувчилари химия 

фанидан чуқур билим олиб, 
талабчан устознинг довруғи 
бутун вилоятга, ҳатто қўшни Ўз-
бекистоннинг пойтахти Тошкент 
шаҳрига ҳам етган эди.

Врач, фармацевт, химия их-
тисослигига ҳужжат топши-
раётган ўқувчиларга, олий ўқув 
юрти ўқитувчилари – “Сизларни 
Абдураҳмонов ўқитганми?” де-
ган саволлар билан мурожаат 
қилганликларини кўплаб мак-
таб битирувчилари ҳанузача 
эслаб юришади. Университетни 

тамомлаб, 1976 йил 1 сен-
тябрдан жонажон мактабим, 
Ҳамза номли мактабга кимё 
ўқитувчиси бўлиб ишга жой-
лашдим. Раҳматли устозим 
Эргаш Абдураҳмонов, “Тур-
сунқул келганинг яхши бўлди, 
мен анча чарчагандайман, сен 
9-10-синфларга сабоқ бер, энди 
мен меҳнат таътилига чиққунга 
қадар 8-9-синфларга дарс бе-
риб турай”, деб менга фотиҳа-
сини берди.

1976 йилдан эътиборан икки 
йил мобайнида ўқувчиларга 
кимё фанидан билим бердим. 
1978-1979 ўқув йилининг боши-
да 1 сентябрдан бошлаб ўша 
пайтдаги мактаб директори 
марҳум Нурилло Ибодуллаев-
нинг тавсияси билан директор-
нинг тарбиявий ишлар бўйича 
ўринбосари лавозимида ишлай 
бошладим.

Бу пайтда Ҳамза номли 
3-сонли ўрта мактаб нафақат 
туманда, вилоятда ҳатто Қо-
зоғистонга машҳур мактабга 
айланган эди. Ўқувчилар сони 
2000дан ошиб, 9-ва 10-синф-
лар сони 11тага етган эди. 
Ўқувчилар сони кўп бўлишига 
қарамай, ўқув-тарбия жараёни 
жуда юқори савияда олиб бори-
ларди. Буни ўша пайтда, мактаб 
тарихида эришилган ютуқларда 
кўриш мумкин. Мактабни ҳар 
йили 350-360 ўқувчи тамомлар-
ди. Битирувчиларнинг кўпчили-
ги олий ўқув юртларига ўқишга 
кириб кетардилар. Ўша пайтда-
ги битирувчилардан кўпчилиги 
ҳозирги пайтда фан номзодла-
ри, фан докторлари.

Кўпчилик битирувчилар халқ 
хўжалигининг турли соҳала-
рида масъул лавозимларда 
хизмат қилмоқдалар. Мактаб 
ўқувчилари ўша пайтларда 
нафақат ўқиш жараёнида, бал-
ки дарсдан ташқари фойда-
ли меҳнат жараёнларида ҳам 
ўзларини кўрсатдилар. Ўтган 
асрнинг 70-90-йилларида ўқув-
чилар пахта йиғим-теримига 
жалб этиларди. 1976 йилдан 
1986 йилгача мактабимиз ўқув-
чилари минтақанинг жанубий 
туманларида пахтакорларга йи-
ғим-теримда ёрдам беришарди. 
Ҳеч ёдимдан чиқмайди, бизни 
хўжалик раҳбарлари илиқ кутиб 
олиб, ёрдамчилар эмас, пах-
та териш комбайнлари келди, 
дея ҳазиллашар эдилар. Чунки 
ҳазилнинг тагида ҳақиқат мав-
жуд эди, ўқувчиларимиз пахта 
экилган пайкалларни тозалаб, 
сифатли терардилар. Йиллар 
давомида ўқувчилар маҳал-
лий меҳнаткашларнинг чуқур 
ҳурматини қозониб, кўплаб пул 
мукофотлари, фахрий ёрлиқ-
лар, ташаккурномалар билан 
тақдирланардилар. Қаерда бўл-
майлик, ўқувчиларимиз талаш 
эди. Мактаб тарихига зарҳал 
ҳарфлар билан битилган воқеа-

лардан бирини эътиборингин-
гизга ҳавола қилмоқчиман.

1981-1982-ўқув йилида Қо-
зоғистон маориф вазирлиги 
томонидан умумтаълим мак-
таблари услубий кабинетлари 
учун кўрик-танлов эълон қи-
линди. Мактабимиз жамоаси бу 
кўрикда иштирок этиб, туман, 
вилоят босқичларидан ўтиб, 
республикада биринчи ўринни 
эгалладик. Ушбу ютуғимиз учун 
Қозоғистон Маориф вазирлиги 
жамоамизга Ленинобод шаҳри-

га бепул беш кунлик сайёҳлик 
йўлланма билан тақдирлади. 
Сўлим Ленинобод шаҳрига бўл-
ган саёҳат таассуротлари ҳануз 
кекса авлод ёдида.

Ҳамза номли мактаб том 
маънода ҳам отахон мактаб 
ҳисобланади. Чунки қишлоқдан 
чиққан биринчи фан номзоди, 
фан доктори, академиги шу 
жонажон мактабимизнинг би-
тирувчиси. Бу инсон Ўзбекис-
тон Республикаси Фанлар ака-
демиясининг ҳақиқий аъзоси, 
филология фанлари доктори 
Иристой Қўчқортоев эди. Ке-
йинчалик бу сафни ёш олимлар 
кимё фанлари доктори Садрид-
дин Ҳожибеков, тиббиёт фанла-
ри доктори Неъматжон Иброҳи-
мов, ҳуқуқшунослик фанлари 
доктори Баҳром Саидовлар 
тўлдирдилар.

Меҳнат фаолиятим даво-
мида эришган энг юксак ютуқ 
Ҳамза номли мактабдаги фао-
лиятим даврига тўғри келади.

1981 йил 17 июлдаги СССР 
Олий Совети Президиуми буй-
руғига мувофиқ, мен “Ҳурмат 
Белгиси” ордени билан муко-
фотландим. Албатта, бу му-
кофот юқорида қайд этилган 
мактабда амалга оширилган 
камтарона меҳнатимга берил-
ган баҳо деб биламан.

 Сўнг 1976 йилдан 1984 йил 
14 январгача Фурқат номли 
мактабга директор вазифасига 
тайинлангунимга қадар қадр-
дон мактабим – Ҳамза номли 
мактабда фаолият юритдим.

Тўйхат ўрнида эълон қилаёт-
ган мақоламда ўша даврда 
менга устозлик қилган мактаб 
директори, СССР халқ Маори-
фи аълочиси Нурилло Ибодул-
лаевни юксак ҳурмат-эҳтиром 
билан эслайман. Шу даврларда 
мен билан бирга мактабнинг 
ўқув ишлари бўйича директори 
ўринбосари Каримқул Қодир-
қулов ва бошланғич синфлар 
бўйича директор ўринбосари 
Сотиболди Ҳакимовлар фао-
лият юритдилар. Ҳамза номли 
мактабнинг ўша пайтларда 
эришган ютуқларида бу ҳақиқий 
фидоий инсонларнинг хизмат-
лари жуда залворли бўлди.

Биз, кекса авлод вакилла-
ри, ҳамиша бу дунёни тарк 
этган ҳамкасб-устозларимиз 
хотирасини қалбимиз тўрида 
сақлаймиз. Улуғ саркарда Ис-
кандар Зулқарнайн устозлар 
ҳақида шундай деган экан: 
“Отам туфайли мен одам бўл-
дим, Устозим туфайли ҳақиқий 
инсон бўлдим”, шундай буюк 
сўзларга муносиб бўлаётган 
Ҳамза номли 3-сонли умумтаъ-
лим ўрта мактаби ўқитувчилари 
фаолиятларига катта муваф-
фақиятлар тилайман.

Турсунқул 
РЕЖАМЕТОВ. 

МУҚАДДАС
ДАРГОҲ

P.S.  Эълон қилинаётган суратда мактаб директори 
Нурилло Ибодуллаев, ўқув ишлари бўйича директор ўрин-
босари Каримқул Қодирқулов, бошланғич синфлар бўйича 
директор ўринбосари Сотиболди  Ҳакимов, фан ўқитув-
чилари Умида Неъматуллаева, Ҳамроқул Давронбеков, 
Йўлдошбек Ниёзалиев ва Алматидан Қозоғистон Маориф 
вазирлиги ходимаси Нозли Ушурова  ва каминалар бор.

Маълумки, дунё иморат-
лари ичида энг улуғи мактаб-
дир. Мактабимиз – қишлоғи-
мизда мустақиллик йилла-
рида барпо этилган қутлуғ 
масканлардан бири. Қарноқ 
қишлоғидаги 11-сонли «Ақын 
тұма» умумтаълим мактабида 
таълим-тарбия ишлари би-
лан биргаликда ўқувчиларни 
ҳунар эгаллаб, келгуси ҳаёт-
да ўз ўрнини топиш йўлида 
тинимсиз меҳнат қилиб, из-
ланишлардан чарчамаётган 
тажрибали устозларимиз бор. 
Улар туфайли болаларнинг 

ҳаётга ва билим олишга қи-
зиқишлари кун сайин ортиб 
бормоқда.

Шаҳар ва вилоятлараро 
мусобақа ва олимпиадалар-
да мактабимиз ўқувчилари 
совринли ўринларни қўлга ки-
ритиб, ютуқлари билан танил-
моқда. Ўзгариш, янгиланиш, 
муваффақиятлар замирида 
мактабимиз директори Баҳ-
ром Мирзаевнинг юксак вази-
фаларни амалга ошириши йў-
лида жамоани бирлаштириш 
орқали амалга ошди, десак 
муболаға булмайди.

Мактабимиз жамоаси мус-
тақил Қозоғистонимизнинг 
равнақи йўлида муносиб  ҳис-
саларини ҳормай-толмай қў-
шишларига ишончимиз комил.

Озодахон ҲОШИРМЕТОВА,
Қарноқ қишлоғидаги

11-сонли “Ақын тұма” 
умумтаълим мактаби 

касаба уюшмаси 
қўмитаси раисаси.  

Тасвирда: директор Баҳром 
Мирзаев илғор ўқувчилар дав-
расида.

Обуначиларимиз орасида      

 МУСТАҚИЛЛИК  ВА МАКТАБИМИЗ  

Сайрам даҳасидаги Ас-
қар Умаралиев раҳбарлик 
қилаётган 109-сонли ўрта 
мактабда «Санъат гулша-
нида сўз сеҳри» мавзуида 
учрашув ўтди. 

Директорнинг тарбиявий 
ишлар бўйича ўринбосари 
Т. Каримқулов бошқарган ушбу 
мулоқотда фахрий журналист, 
Қозоғистон Ёзувчилар уюшма-
си аъзоси Ҳ. Қўчқоров, Амир 
Темур қиёфасини ҳар қандай 
тадбирда маҳорат билан жон-
лантираётган А. Хонхўжаев, 
шаҳар ўзбек драма театри 
актёрлари С. Маҳмудов, О. Тў-
ғонбоев, Ф. Мансуров, маъмур 
З. Каримқулов, шу мактабнинг 
собиқ ўқувчиси, бастакор Ш. 
Турдиматовлар 120 нафар 
ўқувчи олдида сўзга чиқиб, 
санъат ва адабиёт соҳасидаги 
ютуқлари билан ўртоқлашди. 

Шеърлар, ҳангомалар, лати-
фалар ижросидан сўнг муал-
лима, раққосалар мураббийи 
Дилором Абдураимова яна 
беш нафар ўқитувчига З. Ка-
римқулов томонидан театрнинг 
ташаккурномалари топширил-
ди.

Кечага ҳаваскор раққосалар 
ҳам файз киритишди. Тадбир 
поёнида директор меҳмонлар-
га миннатдорчилик билдирди. 
Биз ҳам ўз навбатида 80 дона 

газетамиз обунаси учун билим 
даргоҳига миннатдорчилик 
билдирамиз.

Хуршид АВАЗ.

ФОЙДАЛИ УЧРАШУВ

ШОИР ЭРНАЗАР РЎЗИМАТОВ – 90 ЁШДА

Туркистон шаҳрининг 
фахрий фуқароси, 1974 йил-
дан СССР ҳамда Қозоғистон 
ва Ўзбекистон Ёзувчилар 
уюшмалари аъзоси, шоир 
Эрназар Рўзиматов қутлуғ 
90 ёшга тўлди.

Олий маълумотли муҳандис, 
Тошкент вилоятида, сўнгра 
Туркистон ремонт-механика 
корхонасида узоқ йиллар са-
марали меҳнат қилган. Эрна-
зар ака болаларга бағишлан-
ган ажойиб шеърий китоблар 
муаллифи, қозоқ адибларининг 
асарларини ўзбекчага таржима 
қилган. 

Шаҳар ижроия қўмитаси-
нинг раиси бўлиб ишлаган 
Эркин Жўрабеков, ҳуқуқшунос 
Ирисқул Айметов, яна қатор 
фаоллар билан бирга 1990 
йили собиқ темирйўлчилар 
клубида Туркистон шаҳар ўз-
бек этномаданият бирлашмаси 

қурултойини ташкил этиб, ушбу 
ташкилотнинг биринчи раиси 
бўлиб сайланган. Меъмор Саъ-
дулла Содиқов билан бирга  
мактабга А. Навоий ёдгорлиги 
мажмуасини бунёд этган, А. 
Яссавий ҳикматларини китоб 
ҳолида чоп эттирган ва  шу 
каби  кўплаб хайрли ишларни 
амалга оширган. 

Фаол обуначимиз Баҳодир 
Ирисметов раҳбарлик қилаёт-
ган Туркистон шаҳар ўзбек эт-
номаданият бирлашмаси  бош-
қаруви Эрназар Рўзиматовни 
90 ёшга тўлиши муносабати 

билан муборакбод этиб, мус-
таҳкам саломатлик, бардамлик 
ҳамда барча яхшиликларни 
тилайди. “Жанубий Қозоғистон” 
вилоят газетаси таҳририяти 
ҳам сара тилаклар ижобатига 
ниятдош. 

Қуйида доимий жамоатчи 
обуначимиз, Қозоғистон Ёзув-
чилар Уюшмаси аъзоси Долим-
жон Сайфуллаевнинг Эрназар 
акага аталган шеърини эътибо-
рингизга ҳавола қиламиз.

Ш. МАДАЛИЕВ.
Муаллиф тасвири.

 Омаду баракага тўла ҳаёт сизники,
 Кўнгилдан қайнаб чиққан нафис баёт сизники,
 Хосиятли шеърият исмли зурриёт сизники,
 Доимо омон бўлинг, юзга киринг Сиз устоз!
 

Ортда қолиб кетмоқда баракали қиш ва ёз,
Элнинг дарди юракда, бермас тинчлик, имтиёз
Жавонни тўлдиражак  сермазмун, бадиий баёз,
Доимо омон бўлинг, юзга киринг Сиз устоз!

 Ҳаяжон, безовталик сизга беради илҳом,
 Мухлислар қалбидасиз, сизга юксак эҳтиром,
 Шиддатнинг оқ тулпори йўлда йўлдошдир мудом,
 Доимо омон бўлинг, юзга киринг Сиз устоз!
 

Тўққизта ўнталикнинг тўйи бугун муборак,
Туркистоним фахрисиз, албат тан олмоқ керак,
Тилимда янграйверар энг зўр самимий тилак:
Устозим, омон бўлинг, юзга киринг Сиз Устоз!
                

 Долимжон САЙФУЛЛАЕВ, 
Қозоғистон Ёзувчилар уюшмаси аъзоси.

Устозимиз Эрназар аканинг 
90 йиллигига

газетаси таҳририяти” масъулияти чекланган биродарлиги.

� Мақола лар, эъ лон ва бил ди рув  лар да ги 
факт ҳам да да лил лар нинг тўғри ли ги учун 
му ал ли ф лар, рек ла ма ва эъ лон бе рув чи лар 
ма съул дир.
�  Фой да ла нил ма ган ма қола лар га ёз ма 

жа воб қай та рил май ди.Қозоғистон Республикасида тар қа тилади.

Нашр кўрсат ки чи – 65466.

4 №141 (3337), пайшанба, 
14 декабрь 2023 йил.
Janubiy.kz Маърифат ва маданият

Орамиздаги одамлар

С. Бойматов  тушликдан кечга 
қадар куёв ва келин уйи орасида 
бўзчининг мокисидек қатнайди. 
Дастлаб куёвнинг уйида ўғли 
Бобиржон  билан карнайни «сай-
ратади». Кейин эса куёвни олиб, 
келиннинг уйига отланади.

– Тўй карнай-сурнай садолари 
ила очилади. Карнай-сурнай на-
волари қаерда янграса, ўша ер-
да тантана бўлаётганидан дарак. 
Бугунги карнай-сурнай садолари 
эса замонавий мусиқа асбобла-
ри жўрлигида янада жилвакор ва 
янада ёқимли, – дейди отахон. 
–  "Андижон полькаси"ми,  «Дил-
хирож»ми, чалиб бераверамиз.  
Тўйда  хурсандчиликка хурсанд-
чилик қўшишга ҳаракат қиламиз. 
Оиламиз билан, дўст оғайнила-
римиз билан агар каттароқ тўй 
бўлиб қолса, тўртта карнай, учта 
карнай қилиб, доирачиларни кў-
пайтириб чиқамиз.

Ўзбек тўйларидан ташқари, 
Собиржон акани  гуруҳи билан 
уйғур, турк, чечен тўйларига ҳам 
чақириб туришади.

 – Умрингизнинг аксарият 
қисми тўйларда ўтган экан. 
Қадимги тўйлар билан ҳозир-
ги тўйлар нимаси билан фарқ 
қилади, – сўраймиз отахондан.

– Ота-боболаримдан ҳам бу 
ҳақда сўраб, маълумотлар тўп-
лаганман, ўтган асрнинг бошла-
рида никоҳ тўйлари ва суннат 
тўйларида ҳам эркак, аёллар 
бир даврага ўтқазилмаган экан. 
Ҳар бир уйга биттадан таклиф-
нома ҳам тарқатилмаган. Эрта 
тонгдан томларга чиқиб чалин-
ган карнай-сурнай садоси тўйга 
хабар берувчи жарчи вазифа-
сини бажарган. Келинни аёллар 
олиб келишган. Келин кўпчилик 
олдида куёв билан бирга ўтир-
мас, улар фақат чимилдиқда 
кўришган экан. Тўйларда халқ 
бахшилари достонлар айти-
шар, ҳофизлар қўшиқ куйлашган. 
Баъзи тўйлар, айниқса, суннат 
тўйларида тўй эгаси улоқ (кўп-
кари)лар уюштириб, ғолибларга 
совринлар берарди, кураш мусо-
бақалари ўтказилган экан.

50-60-йилларга бориб, мил-
лий тўйларимиз ўрнини «қизил» 
тўйлар эгаллай бошлади. Чунки 
бу йилларда жамиятни руслаш-
тириш авжига чиққан эди. Энди 
никоҳ тўйларида келин билан 
куёв, эркаклару-аёллар бирга 
ўтирадиган бўлди. Иштирокчи-
ларнинг қўл очиб дуо қилишлари 
ўрнини эса қадаҳ сўзлари, ният 
билдиришлар эгаллади. Ана шу 
аснода тўйларимизнинг шакл-

шамойили ўзгариб бориб, ҳозир-
ги кўриниш касб этди.

– Руслаштириш даври ўтиб 
кетди. Тўйларимизнинг сце-
нарийсини ўзгартирадиган 
вақт келмадими? Сизнингча, 
биринчи навбатда нималарга 
эътибор қаратган маъқул?

– Фикримча, тўйни олиб бо-
раётганлар маросимга келган 
ҳаваскорларга ҳам ўз санъатини 
намойиш этишга имкон беришса 
яхши бўларди. Халқ орасида 
анча-мунча санъаткорларни доғ-
да қолдирадиган истеъдодлар 
сероб.

Шунингдек, маросим ишти-
рокчилари томонидан шеърлар 
ўқилса, кулгили латифалар ай-
тилиб, лапарлар ижро этилса 
– нур устига нур. Шу жараёнда 
истеъдодли ёшлар кашф этила-
ди, улар билан таниша оламиз. 
Ушбу таклифларим рўёбга чиқса, 
бундан ҳамма тенг ютади. Энг  
муҳими, халқимиз ўтказаётган 
тўйлар ўзлигимизга, ўзбеклиги-
мизга мос бўлсин, дейман. 

–  Демак, ҳар қандай урф-
одатни, шу жумладан, тўй 
маросимларининг шакл-шамо-
йилини айрим гуруҳлар эмас, 
халқ яратиши керак?

– Албатта. Сценарийси айрим 
ношуд  санъаткорлар томонидан 
яратиладиган тўйлардан воз 
кечишимиз керак. Тўйларимиз 
бағри кенг, саховатли ва танти 
халқимизнинг дид-савиясига мос 
бўлиши керак. Чунки,  ҳар қандай 
элнинг тўй маросимлари ўз урф-
одатларига кўра ўтказилади. У 
ўша халқнинг турмуш тарзини, 
маданий-маърифий савиясини 
акс эттиради.

– Ҳозир тўйга келганлар бир 
соат ўтирмай, уйга ошиқиб ту-
ришади...

– Тўғри, чунки баъзи тўйлар 
мажлисбозликка айланиб кетяп-
ти. Сўзга чиққанлар эзмаланиб, 
йиғилганларнинг вақтини ўғир-
лашади, натижада тўй чўзилади. 
Камроқ сўзлаб қўйганларга ўр-
такашлар «сўзга нўноқ экансиз», 
деб таъна қилишади. Бу борада 
менда таклиф бор. Тўйхонага 
кираверишда видеокамера ўрна-
тилса, унга қарата тўй бераётган 
одамнинг яқинлари тилакларини  
билдирса. Тўй эгаси маросимдан 
кейин уларни эшитаверади. Шун-
да тўй қизиқарли ва томошага 
тўла ўтади. 

– Мазмунли суҳбатингиз 
учун ташаккур!

                        С. МИРЗО.

ТЎЙЛАРНИНГ
КАРНАЙЧИ УСТАСИ

Собиржон Бойматов  меҳнат фаолиятини  ярим аср муқад-
дам вилоят матлубот жамиятининг автобазаси ( ҳозир «Автот-
ранс» МЧБ)да бошлаган. 50 йилдан буён Тўлебий ва Сайрам 
туманларидаги тўйларга  оилавий гуруҳи   карнай-сурнай на-
волари билан  миллий руҳ ва кайфият бериб келмоқда.   

Саврон тумани Ясси 
қишлоқ округида 10 де-
кабрь куни ўтган сайлов-
да ҳамқишлоқлари Сиз-
диқ Хамзаули Пирметовни 
якдиллик билан ҳоким 
этиб сайлади. 

“Жанубий Қозоғистон” 
газетаси таҳририяти газе-
тамизнинг фаол жонкуяри, 
шахсан ўзи обунага 15 нус-
халик ҳисса қўшиб, бошқа 
ташкилот раҳбарларини 

ҳам шу ишга жалб этиб 
келаётган С. Пирметовни 
масъулиятли лавозимга 
сайланганлиги билан са-
мимий муборакбод этади. 
Сайловолди тарғибот иш-
ларида жамоатчи обуначи-
ларимиз – Саврон тумани 

ўзбек этномаданият бир-
лашмаси раиси Қурбон-
бой Ирисбеков, Ўранғай 
қишлоғидан фахрий устоз 
Обиддин Фахриддинов, 
Енбекши-Дихан қишлоғи  
фахрийлари Сулаймон Ази-
мов (ўқитувчи қизи Ойхон 

Азимова 10 нусха газета-
миз ҳомийси), имом Бобош 
Мутеновлар фаол ишти-
рок этдилар. Учрашувларда 
сайловчилар томонидан 
С. Пирметовга муаммолар 
юзасидан таклиф ва муло-
ҳазалар ҳам айтилди. 

Келаси йили июнь ойида 
олтмиш ёшга тўладиган Яс-
си қишлоғи ҳокими  С. Пир-
метов Тошкент политехника 
ҳамда Алмати иқтисодиёт 
ва статистика академияси-
ни муҳандис-механик, иқти-
содчи ихтисослари бўйича 
тамомлаган. Ҳарбий хиз-
матдан сўнг Кентов экскава-
тор корхонасида муҳандис-
технолог лавозимида меҳ-
нат фаолиятини бошлаган. 
2000 йилдан давлат хиз-
матчиси сифатида Ўранғай 
қишлоқ ҳокимлигида бош 
мутахассисликдан қишлоқ 
ҳокими лавозимигача бўл-
ган меҳнат йўлини шараф 
билан босиб ўтди. 

Қишлоқ бийлар кенгаши 
раиси Абдумуталлиб Носи-
ровнинг янги мактаб қуриш, 

вилоят оқсоқоллар кенгаши 
аъзоси Обиддин Фахридди-
новнинг Туркистон-Кентов 
йўлида кузатув камераси-
ни ўрнатиш, Қўшқўрғондан 
Йўлдош Қосимов, Поччахон 
Бобожонов, Тожиддин Жу-
нашовларнинг йўлни ас-

фальтлаш, манзил кўрсат-
кичларини ўрнатиш  ҳақида-
ги ва бошқа кўплаб масала-
ларни қонун доирасида ҳал 
қилиб келган.

Сиздиқ Пирметов умр 
йўлдоши, устозлик касбини 
эъзозлаб келаётган Муҳаб-
бат Ҳасан қизи билан қо-
бил фарзандлар – Феруза, 
Гавҳар, Мақсудбекларни 
тарбиялаган, барчаси олий 
маълумотли.

Мустақиллик байрами 
арафасида ҳоким этиб сай-
ланиб, халқ масъулиятини 
зиммасига олган Сиздиқ 
Хамзаули Пирметовга таҳ-
ририят номидан мустаҳкам 
саломатлик, омад ва янги 
зафарлар ёр бўлишини ти-
лаймиз.

Ш. МАДАЛИЕВ. 

Суратларда: Сиздиқ Пир-
метов; қишлоқ имоми Бобош 
Мутенов хонадонида; нуроний 
отахон Сулаймон Азимов би-
лан.

Муаллиф тасвирлари.

ХАЛҚ  ҲОКИМНИ САЙЛАДИ

– Туркистоннинг маънавий 
салоҳиятини ошириш ва мин-
тақамиз маданиятини юксалти-
ришга оқинлар  ҳисса қўшмоқ-
да. Шу жумладан, вилоятнинг 
5 йиллигига бағишланган 5та 
китоб нашр этилади ва яқинда 
тақдимоти ўтказилади. Мус-
тақиллик куни  арафасида 
вилоят маънавиятини юксал-
тириш бўйича кўплаб кенг кў-
ламли чора-тадбирлар амалга 
оширилмоқда. Бугунги айтишув 

шундай тадбирлар сирасидан, 
– деди Азимхан Серикули.

Учрашувда “Дарын” Давлат 
мукофоти совриндори, шоир 
“Алтын домбыра” соҳиби Бе-
карис Шўйбеков, ёзувчи, шоир 
Бўрибай Ўразимбетов, “Алтын 
домбыра”нинг уч карра соҳиби, 
шоир Мухтар Ниязов иштирок 
этиб, ғолибларни табриклаш-
ди.

Майсара САФАРОВА.

ОҚИНЛАР АЙТИШУВИ ЎТДИ

Туркистондаги “Фараб” кутубхонасида ўтган “Ер Түріктің 
бесігі” номли вилоят оқинлар айтишуви иштирокчилари 
билан вилоят маданият ва туризм бошқармаси раҳбари 
Азимхан Қўйлибаев учрашиб, минтақа раҳбари  Дархан Са-
тибалди  номидан ғолиб 12 нафар ёш оқинга махсус тикил-
ган чопонни совға қилди. 


